
REPUBLIKA E SHQIPËRISË

KOMISIONI QENDROR I ZGJEDHJEVE






V E N D I M

PËR SHQYRTIMIN E PROPOZIMIT PËR NDRYSHIMIN E VENDIT TË NUMËRIMIT TË VOTAVE TË ZAZ-SË NR. 80, QARKU GJIROKASTËR, PËR ZGJEDHJET PËR KUVEND TË DATËS 25.06.2017
Komisioni Qendror i Zgjedhjeve, në mbledhjen e datës 19.06.2017, me pjesëmarrjen e: 

shqyrtoi çështjen me:
OBJEKT:
Për shqyrtimin e propozimit për ndryshim të Vendit të Numërimit të Votave të ZAZ-së Nr. 80, Qarku Gjirokastër, për zgjedhjet për Kuvend, të datës 25 qershor 2017.
BAZA LIGJORE: 
Neni 23, pika 1 germa “a”, e ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar.

Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

V Ë R E N

Komisioni Qendror i Zgjedhjeve, me vendimin nr. 194, datë 02.05.2017, ka caktuar vendin e numërimit të votave të ZAZ nr. 80, Qarku Gjirokastër, në shkollën 9-vjeçare Jorgucat (korridorin e shkollës), me  sipërfaqe rreth 200 m2. 
Prefekti i Qarkut Gjirokastër, me shkresën nr. 3832 prot., datë 08.06.2017, kërkon të shqyrtohet kërkesa e paraqitur nga subjekti PS Dega Dropull për ndryshimin e vendndodhjes së VNV së ZAZ nr. 80, nga shkolla 9-vjeçare Jorgucat në ambientet e Qendrës së Kulturës Grapsh. 
Për ambientin e shkollës 9-vjeçare Jorgucat referohet se nuk ka vend për vëzhguesit, nuk ka mundësi të respektohet distanca mes tavolinave të numërimit, objekti nuk ofron kushte të sigurisë, ka shumë hyrje dalje, dhe nuk ka hapësirë për parkimin e mjeteve që do të dorëzojnë materialet zgjedhore. Kërkesa shoqërohet me foto të dy ambienteve.
Inspektori Rajonal ka kryer verifikimin në terren, dhe në raportin me shkrim referon se:
Qendra e Kulturës Grapsh:

1. Ndodhet brenda territorit të ZAZ nr. 80, në distancë 50 m nga autostrada Gjirokastër –Kakavijë, rrugë e asfaltuar;
2. Ka sipërfaqe më shumë se 160 m2, e përshtatshme për VNV, ofron hapësirë të bollshme për tavolinat e numërimit, vëzhguesit dhe mediat;

3. Objekti ka vetëm dy hyrje, njëra prej të cilave është e bllokuar, dhe hapësirë të madhe për parkim të mjeteve që do të marrin/dorëzojnë materialet zgjedhore.

Shkolla 9-vjeçare Jorgucat:

1. Objekti ka shumë hyrje-dalje;

2. Në fund të korridorit, ndodhen shkallë që lidhin me bodrumin ku dyert dhe dritaret nuk janë të mbyllura. 

ZAZ nr. 80, ka në juridiksionin e saj 40 QV, dhe në bazë të përcaktimeve të Udhëzimit të KQZ-së nr. 4, datë 9.04.2015, ambienti i VNV-së  duhet të ketë sipërfaqe prej jo më pak se 150 m2, ku do të vendosen katër (4) tavolina numërimi.
PËR KËTO ARSYE
Komisioni Qendror i Zgjedhjeve, bazuar në nenin 23, pika 1 germa “a”, nenin 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar:
V E N D O S I
1. Vendi i Numërimit të Votave të ZAZ-së nr. 80, Qarku Gjirokastër, do të vendoset në Qendrën e Kulturës Grapsh, me sipërfaqe më shumë se 160 m2.
2. Ky vendim hyn në fuqi menjëherë.
Klement
ZGURI

Kryetar

Denar  
BIBA


Zëvendëskryetar

Bledar
SKËNDERI

Anëtar

Edlira

JORGAQI

Anëtare

Gëzim

VELESHNJA

Anëtar

Hysen

OSMANAJ 

Anëtar

Vera

SHTJEFNI

Anëtare
1
__________________________________________________________________________________________

[image: image1.png]



                              Nr.432  i Vendimit    Data 19.06.2017 e Vendimit        Ora 12:00 e Vendimit
                      Për shqyrtimin e propozimit për ndryshim të Vendit të Numërimit të Votave të 
ZAZ-së nr. 80, Qarku Gjirokastër, për zgjedhjet për Kuvend, të datës 25 qershor 2017

_1096887754.bin

